
Hvaðani stavar adventskransurin?

Dr. Jacobsensgøta 21, tel. 315 315

Fyri mong hoyrir adventskransurin óloysandi saman 
við adventstíðini. Sunnudagin varð fyrsta ljósið í 
adventskransinum tendrað. Eins og jólatræið, er 
kransurin eisini nýggjur gestur í donskum heimum.

Andventskransurin er vanliga 
gjørdur av grangreinum við 
fýra ljósum, har eitt teirra 
verður tendrað hvønn sunnu­
dag fram til jóla.

Siðurin kemur upprunaliga 
úr Týsklandi. Teir fyrstu ad­
ventskransarnir vóru at síggja 
í Suðurjútlandi undir Fyrra 
Heimsbardaga.

Týdningarmikið er at minn­
ast til, at Suðurjútland var 
undir týskum valdi í árunum 
1864 til 1920. Her er tí ikki talan 
um ein sið, ið er heintaður til 
Danmarkar, men meiri ein 
siður, sum kom úr einum parti 
av Týsklandi til ein annan.

Tey danskt-sinnaðu í tí tá­
verandi Norðurtýsklandi 
prýddu sjálvandi advents­
kransin við reyðum og hvítum 
bondum fyri at markera, at tey 
hoyrdu til Danmark.

Snið og lit
Tað var tó serliga undir Seinna 
Heimsbardaga at advents­
kransurin fekk sítt gjøgnum­
brot.

Her gjørdist tað at tendra 
ljós eitt tekin uppá frælsi og 
vón, bæði átrúnaðarliga og 
politiskt.

Ljósini vóru sjálvandi hvít, 
og kransurin varð framvegis 
prýddur við reyðum og hvít­
um bondum, fyri at vísa á tjóð­
skaparliga tilknýtið.

Í dag er tað meiri vorðin 
ein spurningur um smakk og 
snið, enn um eina politiska 
markering - og tí fæst advents­
kransurin í dag í øllum sniðum, 
tilfari og litum.

snorri@sosialurin.fo

(Kelda: www.kristendom.dk)

Børnunum dámar sera 
væl ljósini, eins og 
henda myndin vísir
(Mynd: denblaahalvkule.com

Adventskransurin hevur fýra 
ljós - eitt fyri hvønn sunnudagin 

í adventini. Sunnudagin 
varð fyrsta ljósið tendrað

